
9.03 MARELLA

Pader Alexander Lozza -
il pader stravagant

«O al mund modern, nunpoetic e prosaic!»
Pader Alexander aveva bleras varts. El era
poet e chatschader. El era adversari da
l'auto e dal lai da fermada daMurmarera.

In catolic e conservativ. E forsa er in
pau in verd. El observava la natira e cun
penna gizza il carstgaun. La fotografia era
ses hobi ed el fascheva schizunt er
selfies. Ina «Marella» da las varts main
enconuschentas dal pader stravagant.
Redacziun: Rafael Müller

12.30 FORUM

Il forum cun Flurin Filli
Il temp da Nadal è sco fatg per reflexiuns
e per trair bilantscha. E quai betg mo en
vista als regals da Nadal. I fiss era in bun
temp per reflectar davart nossa vita, noss
agir e las consequenzas per noss ambient.
Quel è in bain communabel, però «roba
da cumün es roba da ningün», sco ch'il
proverbi engiadinais di. Dentant exact
quest pensar ans maina vi e pli en in
dischequiliber cun noss ambient.
E prender las cuntramesiras adattadas
para pli che grev. Pli simpel fissi, sche
mintgin da nus chattass ina moda da
viver che laschass enavos ina passida
ecologica pli pitschna pussaivla.
Redacziun: Flurin Filli

